
Ikuspegi orokorra 
 
 
Lehengaien prezioek kasu askotan errekorreko zifrak erdietsi zituzten 2021aren lehen erdian, besteak beste Txinako 
ekonomiaren susperraldi azkarragatik eta COVID-19aren aurkako txertaketaren hasierak merkatuetan sortutako suspertze-
igurikapenengatik. Prezioen igoerak bere horretan iraungo du 2022aren hasierara arte, susperraldirako pakete "berdeen" 
bultzadari esker.  Espero da prezioak egonkortu egingo direla 2022ko bigarren hiruhilekotik aurrera.  

Lehengaien prezioak: indize garrantzitsuenen aurreikuspenak 

 
Oharra. WCF (World commodity forecasts) 22 lehengai biltzen dituen indize bat da. IRM (Industrial raw materials) The Economist Intelligence Unit-en prezio indize bat 
da, zeinetan metalek (altzairua, aluminioa, kobrea, eztainua, nikela, beruna, zinka, burdina) % 65,1eko pisua baitute, zuntzek (kotoia eta artilea) % 27,4koa eta 
kautxuak % 7,5ekoa. IRMk % 44,4ko pisua dauka WCF indizean. Iturria: The Economit Intelligence Unit. 

 
Nabarmendua:  

• Lehengaien prezioek gorakada handia izan dute ekonomi susperraldiaren eraginez   
Txinako industria-materialen estokajeak eta industria-jarduera berreskuratu izanak metal arrunten prezioa igoarazi dute. 
Azken hilabeteotan metal arrunten hornikuntza eskasia izan da nagusi, eta horrek berekin ekarri du kobre, aluminio, zink 
nahiz eztainuaren prezioen igoera, eta baita ere ibilgailu elektrikoetan erabiltzen diren metalena (adibidez paladioa). Espero 
da lehengaien prezioen indizea egonkortu egingo dela hirugarren lauhilekoan, baina oraindik gorakada txikiak izango dira 
prezioetan, Biden-en Administrazioak eta beste herrialde batzuek –Japonia, Hego Korea edo EB- azpiegitura eta 
manufakturako inbertsio-planei aplikatuko dizkieten pizgarrien ondorioz. Igoera metatua % 32koa izango da iazkoarekin 
alderatuta. 2022aren hasieran ere goranzko joerari eutsiko zaio, gutxienez lehen lauhilekoan. 
 

• Kobre eta aluminioaren prezioak dira azkarren igo direnak 
Auto elektrikoen sektoreak nazioartean izan duen hazkunde azkarrak urte arteko % 48 inguruko gorakada eragingo du 
kobrearen prezioan –Txina delarik mineral horren kontsumitzaile garrantzitsuena-, eta behin eskaera egonkortutakoan, 
aurreikusten da goranzko joerari eutsiko diola, prezioa % 2,8 garestituko delarik 2022an. Aluminioaren kasuan aldiz, nahiz eta 
bere prezioak % 28ko urte arteko gorakada izan duen 2021ean, aurreikuspenek diote bere balioa % 11,1 murriztuko dela 
2022an. 
 

• Petrolioaren prezioak goia jo du 2021ean 
2021eko martxoan, Brent upelak gainditu egin zuen upeleko 70 USD-ko prezioa, eta aurreikusten da 73 USD-raino iritsiko 
dela urtearen hirugarren hiruhilekoan eta 71 USD-eko prezioan egonkortuko dela 2022an. LPEE+k bere aurreikuspenari eutsi 
dio, hau da, 2021-2022an pixkanaka handituko du ekoizpena eta, ondorioz, baita ere eskaintza, hori lagungarri izango delarik 
prezioak egonkortzeko. Halere, badaude prezioaren aldakortasuna handitu edo gutxitu dezaketen hainbat arrisku geopolitiko, 
hala nola Iranen eta AEBen balizko akordio bat, COVID-19aren aldaera berriak agertzea edo eskaera handitzea, turismoaren 
gorakadaren eta nazioarteko mugen irekieraren ondorioz.  

Lehengaien prezioen proiekzioa banan-banan 

 
Iturria: The Economist Intelligence Unit 

Lehengaien panorama 

 

Aluminioa 

• Eskaera. Asiako herrialdeetan eta AEBetan espero den hazkunde azkarrak, Txina eta Estatu Batuak buru direla, 
eskaeraren gaineko presioa eragin du.  Aluminiozko produktu landu eta erdi-landuen eskaera irmo mantenduko da 
2021eko bigarren hiruhilekoan, lehengai honen hornikuntza ziurtatu ahal izateko bere prezioaren etengabeko igoera 
gorabehera. Kontuan hartzekoak: 

o Txinak aluminioaren eskaera handitzen jarraituko du 2021eko 3. hiruhilekoan. 
o Estatu Batuetako eskaera irmo mantenduko da. 
o EBko aluminio eskaeraren hazkundea BPGarena baino handiagoa izango da. 
o Asiako herrialdeen eskaera indartu egingo da hazkunde ekonomikoa berreskuratzearekin batera. 

• Hornikuntza. Eskaintza egonkor mantenduko da, eta ekoizpenak goranzko joera izango du mundu osoan, 
hornikuntza-kateen kudeaketa egokia bermatzeko. Txinak aluminioaren ekoizpena mugatzeko onartua duen 
estrategia politikoa gorabehera, espero da aluminioaren ekoizpena % 5 inguru haziko dela. Kontuan hartzekoak: 

o Prezio handiek gaitasun berrien sorrera bultzatuko dute galdategietan. 
o Txinak energia arloan dituen arazoek bere hazkundea mugatzen dute, baina oraindik ez dute murriztu 

ekoizpena. 
o Golkoko Kooperazio Kontseiluko herrialdeak eta Errusia izango dira ekoizpenaren hazkundearen eragile 

nagusiak. 
o Ipar Amerikako ekoizpena handitu egingo da, Intalco enpresaren itxierak eragindako inpaktua 

gorabehera. 

Aluminioaren eskaera eta hornikuntza 

 

 

 
 

 

 

 

 

 

Iturriak: WBMS; London Metal Exchange (LME); International Aluminium Institute (IAI); The Economist Intelligence Unit. 

Kobrea 

• Eskaera. Ekonomiaren susperraldiak eta ekonomia garrantzitsuenek sustatutako pizgarri indartsuek azpiegiturak 
eraikitzeko planak bultzatu dituzte, eta inbertsio garrantzitsuak eragin dituzte energia berriztagarrietan, eta horrek 
kobrearen eskaera handituko du (orain arte Txinaren gehiegizko horniduragatik bultzatu izan dena).  Kontuan 
hartzekoak: 

o Txinako izakinen metaketa-zikloak itxurazko kontsumoa puzten jarraitzen du. 
o Koronabirusagatiko infekzioek kontrako haize berriak sortu dituzte herrialde gorakorretan. 
o EB27ren BPGaren hazkundea handitu egingo da 2021eko bigarren hiruhilekotik aurrera. 

• Hornikuntza. Latinoamerikan meatze-ustiategi berriak irekiko dira eta zabalkunde-proiektuak abiatuko dira 
kobrearen errekorreko prezioaren ondorioz, eta horrek ekoizpena bultzatuko du eta eskaintza hazaraziko du 
pixkanaka. Kontuan hartzekoak:  

o Koronabirusagatiko infekzio-tasa altuak arrisku handia dira meatzeetako ekoizpenerako Txile 
bezalako herrialdeetan.  

o Meatze-proiektu berriek Kongoko Errepublika Demokratikoko ekoizpena bultzatuko dute 2021-
2022an. 

o Grasberg meatzeko kobre ekoizpenak gora egingo du berriz 2021-2022an. 

Kobrearen eskaera eta hornikuntza 

Kautxu naturala 

• Eskaera. Mundu mailako kontsumoaren urte arteko hazkundea % 4,9koa izan da 2021ean, eta horrek zerikusi 
zuzena du erdi-eroaleen eskasiarekin.  Halere, aurreikusten da kautxuaren kontsumoak gora egingo duela 
nazioarteko aire-garraioari berrekiten zaionean, ibilgailuen ekoizpena pixkanaka suspertzen hasten denean eta 
lurralde arteko mugak altxatzean.  Bultzatzaile nagusiak: 

o Kautxu naturalaren kontsumoaren hazkundea moteldu egingo da Txinan 2021. urtearen 
amaieran. 

o Kautxu naturalaren kontsumo-aurreikuspenek beheranzko joera dute Indian 2021. urterako. 
o Baliteke zerga-pizgarri masibo batek kautxu naturalaren erabilpena bultzatzea AEBetan 2021-

2022an 
o EBko eskaerak suspertzen hasi behar luke 2021eko bigarren seihilekoan. 

• Hornikuntza. Espero da mundu mailako eskaintzak % 3,8ko hazkundea izango duela, eta zifra hori egonkortu 
egingo dela 2022an zehar. Herrialde ekoizle garrantzitsuenek diru-inbertsio handiak egingo dituzte birlandaketa-
programetan, eta horrek ondorioak izango ditu etorkizunean. Bultzatzaile nagusiak: 

o Thailandiako ekoizpena bere onera itzuliko da erronka handiak gainditu ostean. 
o Prezioen suspertze-zantzuen ondoren, Indonesiak gai izan behar luke bere ekoizpena 

handitzeko 2021ean. 
o Kautxu naturalaren Indiako sektoreak ez du etorkinen lan-eskurik. 

Kautxu naturalaren eskaera eta hornikuntza 

Iturriak: WBMS; London Metal Exchange (LME); International Aluminium Institute (IAI); The Economist Intelligence Unit. 

 
Altzairua 

• Eskaera. Txinak -munduko altzairu kontsumitzaile handienak- batez beste % 3 handituko du bere eskaera 
2021ean eta 2022an, eta 1100 MMT-ko errekorreko zifra erdietsiko du 2022an (kontsumo globala 2000 MMT-koa 
izango da). 2021ean gorakada handiak gertatuko dira (% 9koak) mundu osoan, eta  % 5eko hazkundea espero da 
2022rako. Kontuan hartzekoak: 

o Europako kontsumoa motelago suspertuko da merkatu garrantzitsuenetan. 
o Badirudi AEBetako altzairu kontsumoa indar handiz suspertuko dela 2021-2022an. 
o 2020an, altzairu eskaerak behera egin zuen Asia osoan, Txinan izan ezik (+ % 9).  

• Hornikuntza. Altzairu-ekoizpenak urte arteko % 14ko hazkundea izaten jarraitzen du -Txinako altzairua buru 
dela-, prezioen eta marjinen gorakadak lagunduta. Altzairuaren ekoizpen errekorrak (1970 MMT-koa) munduko 
ekoizle nagusi bihurtu du Txina, kuotaren % 58 ingururekin (1,05 MMT). Kontuan hartzekoak: 

o Altzairuaren ekoizpenak gora egiten jarraitzen du Txinan, baina gobernuak erabaki du CO2 
isurketak murriztuko dituela siderurgia sektorean, eta horrek inpaktu handia izan dezake 
sektorean. 

o Indiak eta Estatu Batuek gaitasun berriak gehitu dizkiote altzairuaren ekoizpenari. 
o Burdin mineralaren prezioak bikoiztu egin ziren 2020an, eta kalkulatzen da goia jo dutela edo 

sabaitik hurbil daudela. 

Altzairuaren eskaera eta hornikuntza 

I. Eranskina. Lehengaien 
prezioak banan-banan 

